
చతుర్థాశ్వాసము










	సీ.	
వర్షంబులేమిని వసుధాతలంబున

        సస్యముల్ పండక సమసిపోవ

దుర్భిక్ష మేతెంచి తొలఁగ దేమిటనైన

        వెళ్ళెను మనచేతివిత్త మెల్ల

సమయుచునున్నారు సకలదేశంబుల

        ప్రజ లన్నములు లేక భ్రాంతు లగుచు

సత్యదానక్రియాచారవిహీనుఁడై

        ధర్మంబు వర్జించె ధరణివిభుఁడు

తలఁప నిచ్చోట మనకుండఁ దగవు కాదు

తొలఁగి యొకచోటఁ బ్రాణముల్ నిలుపవలయుఁ

బ్రాణమూలము పుణ్యంబు ప్రబలుటకును

బుణ్యమునఁ గల్గుఁ బరలోకపూర్ణసుఖము.

	క.	
ఇప్పటికి వింధ్యదేశము

చొప్పుగ ఫలకందమూలశోభిత మగుచున్

జెప్పన గోచరమగునది

తప్పక చనవలయు నటకుఁ దాత్పర్యమునన్.

	వ.	
అంత.

	క.	
శ్రీవత్సకౌస్తుభాంకిత

భావజశతకోటితులితభాసురదేహా

కావేరీపులినాంతర

పావనసురవినుతరంగపట్టణశయనా.

	మత్తకోకిల.	
మండలాగ్రవిఖండితాఖిలమత్తశాత్రవమండలా

పుండరీకవిశాలలోచన పూర్ణచంద్రవికాసకా

కుండలీశవిపక్షవాహన ఘోరపాపవినాశయా

ఖండలాదిసురేంద్రశేఖర కాంతిమత్పదపంకజా.

